დავით კავსაძე (2022)
დავით კავსაძე დაიბადა 1907 წლის 12 აგვისტოს თბილისში. მამა - სანდრო კავსაძე თბილისის სკოლებში ქართული ხალხური სიმღერის მასწავლებელი იყო. პარალელურად კი ქართული ხალხური სიმღერის გუნდის ლოტბარიც გახლდათ. 1911 წელს ს. კავსაძე ჭიათურაში სიმღერის მასწავლებლად მიიწვიეს რის გამოც მათ ოჯახს თბილისიდან ჭიათურაში საცხოვრებლად გადასვლა მოუწია. სწორედ. ამავე ქალაქში მიიღო დავით კავსაძემ პირველი დაწყებითი განათლება. 1916 წელს კავსაძეების ოჯახი საცხოვრებლად ქუთაისში გადავიდა, სადაც კომერციულ სასწავლებელში მიაბარეს ერთი წლით. მოგვიანებით ქუთაისის რეალურ სასწავლებელში გადაიყვანეს. 
იმ პერიოდში სანამ დავით კავსაძე თავად მოსწავლე იყო, უკვე ჩამოყალიბებული ჰქონდა მოწაფეთა ქართული ხალხური სიმღერის საბავშვო გუნდი. 
მომდევნო წლების (1922-1928) მანძილზე, ჭიათურის რაიონში სხვადასხვა დაწესებულებაში ჩამოაყალიბა ქართული ხალხური სიმღერის გუნდები.   
1928 წელს დავით კავსაძე დაბრუნდა თბილისში მუსიკალური განათლების მისაღებად და ჩაირიცხა მე-2 მუსიკალურ ტექნიკუმში, რომელიც 1932 წელს დაასრულა. რის შემდეგაც სწავლა თბილისის სახელმწიფო კონსერვატორიაში საკომპოზიციო ფაკულტეტზე გააგრძელა. მესამე კურსიდან სადირიჟორო  ფაკულტეტზე გადავიდა. იმ ხნის მანძილზე სანამ დავით კავსაძე სწავლას ეუფლებოდა, პედაგოგიური მოღვაწეობას თბილისის სკოლებსა და ტექნიკუმებში პარალელურად აგრძელებდა. 1938 წლის 1 იანვრიდან კი იგი აღმოსავლეთ საქართველოს სახელმწიფო გუნდის ხელმძღვანელად დაინიშნა. 
1941 წლის დეკემბერს დავით კავსაძე ომში გაიწვიეს. 1945 წელს სამშობლოში დაბრუნდა, თუმცა იგი გზად სოჭში დააპატიმრეს. საბჭოთა ხელისუფლებამ დავით კავსაძე მალევე სამშობლოს მოღალატის ბრალდებით ციმბირში გადაასახლა საიდანაც იგი აღარ დაბრუნებულა. 
დავით კავსაძე 1952 წელს გადასახლებაში გარდაიცვალა. სავარაუდოდ დახვრიტეს. სამწუხაროდ დავით კავსაძის საფლავი უცნობია. 


                                  დავით კავსაძის პირადი საარქივო ფონდი
                  ბიოგრაფიული და საზოგადოებრივი მოღვაწეობის ამსახველი მასალა
1. საქართველოს ხელოვნების საქმეთა სამმართველოს უფროს გოგუას მიერ გაცემული ბრძანება აღმოსავლეთ საქართველოს ხალხური სიმღერის გუნდის ხელმძღვანელად დავით კავსაძის დანიშვნის შესახებ.
1938 წ. 2 მარტი. ნაბეჭდი. 1 გვ. 

2. დავით კავსაძის კადრების აღრიცხვის პირადი ფურცელი.
1939 წ. 16 მარტი. ბლანკი. ხელით შევსებული. მელანი. ერთვის ფოტო. 4 გვ. 

3. საქართველოს სახელმწიფო ესტრადის დირექტორ თხილაიშვილის მიერ გაცემული ბრძანება ხალხური სიმღერის გუნდში არსებულ უდისწიპლინობაზე, ლოტბარის დ. კავსაძის მიერ გუნდში წესრიგის დამყარებასთან დაკავშირებით.
პირი: ავალიანი, კირილე პაჭკორია, თარხნიშვილი, ალ. ფოცხვერაშვილი, ს. ჩიქვინიძე.
1939 წ. 19 აპრილი. ნაბეჭდი. 1 გვ. 

4. საქართველოს ხელოვნების საქმეთა სამმართველოს უფროს გოგუას მიერ გაცემული ბრძანება ქართული ხალხური სიმღერის გუნდების  საქართველოს ესტრადის ბალანსზე გადასვლასთან დაკავშირებით.
პირი: კირილე პაჭკორიასა, დავით კავსაძე.
1940 წ. 4 ივლისი. ნაბეჭდი. რუსულ ენაზე. ასლი. 1 გვ. 

5. საქართველოს ხელოვნების საქმეთა სამმართველოს უფროს - გოგუას მიერ გაცემული ბრძანება, ქართული ხალხური სიმღერისა და ცეკვის ანსამბლის ხელმძღვანელად კირილე პაჭკორიას დანიშვნასა და დავით კავსაძის ხელმძღვანელის მოადგილის თანამდებობაზე დანიშვნის შესახებ.
1940 წ. 21 აგვისტო. ნაბეჭდი. 2 გვ. 

6. დავით კავსაძის ავტობიოგრაფია. 
პირი - სანდრო კავსაძე. 
უთარიღო. ნაბეჭდი. 2 გვ. 

7. ხელოვნების საქმეთა სამმართველოს უფროს - გოგუას მიერ გაცემული დავით კავსაძის შემოქმედებითი დახასიათება.
უთარიღო. ნაბეჭდი. რუსულ ენაზე. 1 გვ. 2 ეგზ.

